
VIZJONI MGEDDA TA’ KNISJA

Matul is-snin tal-formazzjoni fis-Seminarju, is-seminaristi mhux biss jitghallmu t-teologija u
xjenzi umani ohra, imma bil-mod il-mod jiksbu vizjoni ekklezjali. Ghax la huwa sew li
wiehed ihares lejn il-Knisja bl-ghajnejn tad-dinja u langas ma jiswa li wiehed johlom il-
Knisja tal-bierah kif ghadhom jaghmlu xi whud f’¢erti ambjenti ekklezjali. Fis-Seminarju
jissawru sacerdoti ghall-Knisja tal-lum u mhux ghall-Knisja li ma ghadhiex tezisti. Fil-fatt,
ahna lkoll — jien inkluz — irridu nirriflettu u nitolbu lill-Ispirtu s-Santu jghinna biex
kontinwament nikkoregu jew niffukaw dejjem ahjar il-vizjoni taghna tal-Knisja.

Ha nipprova nislet tliet aspetti ta’ din il-vizjoni mill-Vangelu li ghadu kif ixxandrilna (Lq
10:13-16).

Ges kellu kelma iebsa ghan-nies tal-bliet ta’ Korozajn, Betsajda u Kafarnahum. Huwa jishaq
maghhom illi kieku dawk in-nies gharfu l-grazzja li nghatatilhom bil-migja tieghu, kieku
kienu jikkonvertu; kieku lagghu 1-Vangelu li pprietkalhom, kieku kienu jinbidlu! Dawn il-
bliet serrhu wisq rashom fuq it-tradizzjonijiet religjuzi taghhom, fuq il-kultura religjuza li
kellhom! Ma ntebhux li f’nofshom kien hemm Gesti u ghalhekk ma tawhx widen! Kieku
kienu kapaci jaraw is-sinjali tal-prezenza ta’ Gesu (il-mirakli) u kieku fethu qalbhom ghall-
Vangelu, kieku l-istorja kienet tkun differenti. In-nies ta’ dawn il-bliet kienu konvinti li Alla
jehammar biss bejn l-erba’ hitan tat-Tempju f’Gerusalemm u ghalhekk qatt ma setghu jobsru
manifestazzjonijiet godda ta’ Alla — i Gesti kien ser jinzel jogghod maghhom f’ambjent lajk,
iterraq fit-toroq kollha hmieg u sahansitra jghaddi minn qalb l-imwejjed tan-negozju!

Inhoss li llum dan nistghu napplikawh ghall-komunitajiet ekklezjali taghna illi xi drabi
jigrilna kif gara lil dawn it-tlett ibliet. Hafna drabi ma jirnexxilniex nintebhu bis-sinjali tal-
prezenza ta’ Gesu fostna. Huwa minnu li mhux dejjem facli naghrfu dawn is-sinjali, ghax xi
drabi Gesli huwa prezenti fl-oskurita tal-hajja u f’dawk is-sitwazzjonijiet li ahna ma nobsrux
li jkun hemm. Hasra li ahna kkundizzjonati li nahsbu bl-iskemi kultwali 1i writna, li jillimitaw
il-prezenza ta’ Gest! Il-modi tal-prezenza ta’ Alla fostna mhumiex dagshekk ovvji. Jekk ahna
dagshekk certi minna nfusna u ma nkunux miftuha ghas-sorprizi ta’ Alla, ha jigrilna kif
gralhom Korozajn, Betsajda u Kafarnahum.

Dan japplika wkoll ghall-komunita tas-Seminarju taghna. Gheziez seminaristi, noqoghdu
ferm attenti li ma jgharrilniex bhan-nies ta’ dawn it-tlett ibliet li Alla tahom tant grazzji imma
huma rifsu fughom. Ghall-grazzja tal-Hanin Alla, f’dan is-Seminarju ghandkom hafna
beneficcji spiritwali. Il-prezenza ta’ Gesu fis-Seminarju taghna hija abbundanti. Ghalhekk
nirrakkomandalkom li ma thallux l-abitudni taghmikom u tfixkilkom. Anki fis-Seminarju
facli li wiehed jidra, kollox isir rutina u ghalhekk wiehed ma jibgax jghozz il-grazzji li
joffrilna 1-Mulej. Japplika wkoll ghaz-zmien tal-formazzjoni dak li jghid il-qawl “familiarity
breeds contempt”. Nappellalkom ukoll biex ma taghmlux rezistenzi ghal dak kollu li 1-Mulej
irid jikkomunikalkom b’modalitajiet varji. Ghalkemm Kafarnahum kellha l-grazzja li Gesu
ghazilha biex tkun beltu, tant li ghadda tliet snin fiha, din il-belt ghamlitlu r-rezistenza!
Gheziez seminaristi, taghmlux rezistenzi ghall-formazzjoni li nippruvaw noffrulkom.
Naghtikom garanzija 1i dawk kollha li huma responsabbli mill-formazzjoni taghkom



ihobbukom, ihobbu lil Gesti u lill-Knisja dagshekk iehor, u ghalhekk tixirgilhom il-fiduc¢ja
kollha taghkom anki meta jikkomunikawlkom hwejjeg li ma tihdux gost bihom.

Fil-Vangelu jolqotni l-ilment ta’ Gesu fuq il-bliet ta’ Korozajn, Betsajda u Kafarnahum.
Wiehed jista’ jghid li hawnhekk Gest ged jaghti canfira lil dawn in-nies li kienu tant
irresponsabbli li ma laqghux l-opportunita taz-zjara tieghu. Imma dan l-ahhar il-Papa
Frangisku ta interpretazzjoni interessanti ta’ dan il-passagg. Huwa jghid li hawnhekk Gesu
beka fuq dawn il-bliet li huwa tant habb, imma l-imhabba tieghu kienet irrifjutata. Kif Gesu
beka fuq Gerusalemm ghax ma accettatux u dan wassal ghall-gerda taghha (ara Lq 19:41-44),
jibki galbu ghax dawn il-bliet ma fehmux I-imhabba u l-hlewwa ta’ Alla! Gesu jaghli ghal
dawn in-nies li ma gharfux iz-zmien tal-grazzja!

Nirrakkomandalkom, gheziez seminaristi, biex tkunu sensibbli ghall-komunitajiet Insara li
llum ma humiex jikkorrispondu ghat-tnebbih tal-Ispirtu s-Santu. Inheggigkom biex thossu u
tibku ma’ dawk li ma humiex generuzi bizzejjed ma’ Gesu. Inkwetaw ghal dawk li jieqfu
f’nofs il-mixja taghhom wara Gesli — mhux ghax jinteressawna n-numri, imma ghax min jitlef
lil Gesti jkun ghamel telfa personali. Xi drabi nhossni ttentat nissuspetta li ahna mhux dejjem
ghandna din il-kompassjoni ghall-bnedmin li jitfixklu fit-triq tal-fidi u nafu nibgghu
indifferenti ghal din il-kategorija. Ghandu jiddispjacina li hemm min ged jaga’ lura fil-fidi.
Mhux atteggjament pastorali li nigu naqghu u nqumu minn dawk li tilfu l-interess fil-Knisja,
minn dawk li ghamlu ghazliet li ma humiex skont il-Vangelu, minn dawk li ghadhom ma
gharfux lil Gest, jew minn dawk li b’mod jew iehor ifieru I-komunita ekklezjali.

Nixtieq li fis-snin tal-formazzjoni fis-Seminarju titharrgu biex tifthu qalbkom ghal dawn in-
nies u thossu maghhom u ghalihom, taghtuhom l-attenzjoni taghkom u tinteressaw ruhkom
mill-istorja taghhom. Irridu nrawmu fina kompassjoni u simpatija lejn dawk li bhal Korozajn,
Betsajda u Kafarnahum jaghmlu rezistenza lil Gesti. Ghandna nevitaw kull kliem ta’ disprezz
jew stmerrija lejn dan 1-ahwa.

Gesl jsemmi zewgt ibliet ohra, Tir u Sidon, u jikkummenta illi kieku dawn kellhom jaraw is-
sinjali li saru f’Korozajn, Betsajda u Kafarnahum, kieku dawn kienu jifthu galbhom ghal
Alla! It-tifsira profonda implicita f’dan il-kumment ta’ Gesu tohrog meta wiehed igis li Tir u
Sidon kienu bliet pagani, ’il barra mill-konfini ta’ Izrael, u li fl-imghoddi minhabba l-ostilita
li kienu juru lejn il-poplu ta’ Alla, gibdu fughom il-kundanna tal-profeti (ara 1z 23:4; Ezek
26). Dawn in-nies mhux biss ma kellhomx sinagoga u “ufficjali” tat-Tempju, imma l-istess
istituzzjoni religjuza f’Gerusalemm kienet tirrifjutahom u qatghet galbha minnhom. Imma
minkejja li Tir u Sidon kienu ambjenti pagani (kieku llum nghidu li kienu sekularizzati),
Ges jibga’ jemmen fihom!

Jien nixtieq li din tkun il-vizjoni taghna bhala Knisja: illi quddiem persuni, gemghat u
realtajiet li nistghu nghidu li huma Tir u Sidon tal-lum — li bil-kalkoli umani taghna probabbli
ma ghandna ebda tamiet 1i dawn ser jigu maghna u forsi nikkunsidrawhom bhala dawk li
jxekkluna fil-missjoni taghna —, ahna nibgghu nemmnu fihom! Fuq l-ezempju ta’ Kristu,
fihom irridu nfittxu dak il-potenzjal spiritwali mohbi. Din l-attitudni ghandha ggib maghha
zvolta fil-hidma pastorali li ma ghandhiex tkun immirata biss lejn dawk li huma dejjem ma’
djulna, imma tkun pastorali ta’ Knisja li tohrog, kif ihobb jghidilna 1-Papa Frangisku.
Nehtiegu pastorali li ma taqta’ qalbha minn hadd u minn xejn, pastorali li ma tfittixx li tirtira
mill-ambjenti lajcisti tal-lum u ma taghmel ebda eskluzjoni a priori, imma tibga’ tittama
kontra kull tama, pastorali li taf tistenna b’hafna mhabba I-mument tal-grazzja!



Dawn huma t-tliet punti li nebbahni 1-Vangelu li xxandrilna llum biex bil-mod il-mod ikollna
vizjoni ekklezjali ghad-dinja tal-lum. Nehtiguha din il-vizjoni. Ninkwieta qatigh meta f’certi
Knejjes partikulari ninnota presbiteri li mohhhom biex jaghmlu mill-Knisja kastell sabih
imma bil-pontijiet imtellgha u 1-bibien imbarrati, meta nilmah presbiteri li jinqatghu mill-
komunita ghax jahsbu li huma xi ¢etu li ghandu jkun appartat, flok ma jkunu gassisin tan-
nies. Dawk li  fdajtilhom ir-responsabbilta tal-formazzjoni taghkom jistghu
jikkonfermawlkom kemm jien imhasseb li fis-Seminarju taghna ma jmorrux jinbtu elementi li
jkollhom vizjoni ta’ Knisja li tkun tikkuntrasta, mhux mal-vizjoni tal-Isqof djocesan jew mal-
vizjoni tal-Papa Frangisku, imma mal-vizjoni ta’ Kristu. Nitolbu lill-Ispirtu s-Santu jghinna.



